
საქართველო
აჭარის ავტონომიური რესპუბლიკის 

უმაღლესი საბჭოს თავმჯდომარე

b r Z a n e b a # 48
დაბა ჩაქვი                                                                                                      04 აგვისტო, 2017 წელი
აჭარის ავტონომიური რესპუბლიკის უმაღლესი საბჭოს ადმინისტრაციული
შენობის, ადმინისტრაციული შენობის შემოსაზღვრული ტერიტორიისა 

და შენობაში უსაფრთხოების დაცვის რეჟიმის ინსტრუქციის 

დამტკიცების შესახებ
საქართველოს ზოგადი ადმინისტრაციული კოდექსის 61-ე მუხლისა და აჭარის ავტონომიური რესპუბლიკის უმაღლესი საბჭოს რეგლამენტის 48-ე მუხლის ,,ვ“ და ,,ო“ ქვეპუნქტების შესაბამისად, ,,აჭარის ავტონომიური რესპუბლიკის უმაღლესი საბჭოს ადმინისტრაციული შენობის, ადმინისტრაციული შენობის შემოსაზღვრული ტერიტორიისა და შენობაში უსაფრთხოების დაცვის უზრუნველყოფის მიზნით,
ვ ბ რ ძ ა ნ ე ბ:

1. დამტკიცდეს აჭარის ავტონომიური რესპუბლიკის უმაღლესი საბჭოს ადმინისტრაციული შენობის, ადმინისტრაციული შენობის შემოსაზღვრული ტერიტორიისა და შენობაში უსაფრთხოების დაცვის რეჟიმის შესახებ თანდართული ინსტრუქცია.

11. დამტკიცდეს აჭარის ავტონომიური რესპუბლიკის უმაღლესი საბჭოს აპარატის სახელმწიფო და საჯარო მოსამსახურეების სამსახურებრივი მოწმობებისა და აჭარის ავტონომიური რესპუბლიკის უმაღლესი საბჭოს ადმინისტრაციულ შენობაში შემოსასვლელი საშვის ნიმუშები თანდართული დანართის მიხედვით (16.07.2018, N43).

2. ბრძანება ხელმოწერისთანავე გამოცხადდეს საჯაროდ, ღიად განთავსდეს აჭარის ავტონომიური რესპუბლიკის უმაღლესი საბჭოს ადმინისტრაციული შენობის თვალსაჩინო, ყველასათვის ხელმისაწვდომ ადგილზე. 


3. ბრძანების ასლი სამსახურებრივი სარგებლობისათვის დაეგზავნოს უმაღლესი საბჭოს კომისიებს, ფრაქციებსა და უმაღლესი საბჭოს აპარატის შესაბამის სტრუქტურულ ერთეულებს.

          4. ბრძანების დაინტერესებული პირებისთვის გაცნობა და საჯაროდ გამოცხადება უზრუნველყოს აჭარის ავტონომიური რესპუბლიკის უმაღლესი საბჭოს აპარატის საორგანიზაციო და საქმისწარმოების დეპარტამენტის საქმისწარმოების  განყოფილებამ.
            5. ბრძანების შესრულებაზე კონტროლი დაევალოს უმაღლესი საბჭოს აპარატის უფროსს რამაზ ბოლქვაძეს.

6. ამ ბრძანების ამოქმედების დღიდან ძალადაკარგულად გამოცხადდეს აჭარის ავტონომიური რესპუბლიკის უმაღლესი საბჭოს თავმჯდომარის 2015 წლის 09 იანვრის N03 ბრძანება ,,აჭარის ავტონომიური რესპუბლიკის უმაღლესი საბჭოს ადმინისტრაციულ შენობაში  უსაფრთხოების დაცვის რეჟიმის ინსტრუქციის დამტკიცების შესახებ“.

  7. ბრძანება შეიძლება გასაჩივრდეს საჯაროდ გამოცხადებიდან ერთი თვის ვადაში, ბათუმის საქალაქო სასამართლოში (მისამართი: ქალაქი ბათუმი, ზუბალაშვილის ქუჩა N30) კანონმდებლობით დადგენილი წესით.

            8. ბრძანება ამოქმედდეს საჯაროდ გამოცხადებისთანავე.

                                                             დავით გაბაიძე
კოდიფიცირებული
,,დამტკიცებულია“
აჭარის ავტონომიური რესპუბლიკის უმაღლესი საბჭოს 

                            თავმჯდომარის 2017 წლის 04 აგვისტო N48 ბრძანებით

                                                                                                           უმაღლესი საბჭოს თავმჯდომარე

დავით გაბაიძე
ი ნ ს ტ რ უ ქ ც ი ა
აჭარის ავტონომიური რესპუბლიკის უმაღლესი საბჭოს ადმინისტრაციული  

შენობის, ადმინისტრაციული შენობის შემოსაზღვრული ტერიტორიისა და 

შენობაში უსაფრთხოების დაცვის რეჟიმის შესახებ

1. აჭარის ავტონომიური რესპუბლიკის უმაღლესი საბჭოს ადმინისტრაციული შენობის და ადმინისტრაციული შენობის შემოსაზღვრული ტერიტორიის, ასევე შენობაში უსაფრთხოების დაცვასა და სასაშვო რეჟიმს ახორციელებს საქართველოს სახელმწიფო დაცვის სპეციალური სამსახურის აჭარის ავტონომიური რესპუბლიკის მთავარი სამმართველო (შემდგომში აჭარის ა.რ. მთავარი სამმართველო).

2. უმაღლესი საბჭოს ადმინისტრაციულ შენობაში შესვლა წარმოებს:

ა) უმაღლესი საბჭოს წევრებისა, უმაღლესი საბჭოს წევრის სამსახურებრივი მოწმობის მეშვეობით (16.07.2018, N43);

ბ) უმაღლესი საბჭოს სტუმრების, უმაღლესი საბჭოს ადმინისტრაციულ შენობაში შემოსასვლელი საშვის და უმაღლესი საბჭოს სტუმრისათვის განკუთვნილი ელექტრონული საიდენტიფიკაციო ბარათის მეშვეობით;

გ) უმაღლესი საბჭოს აპარატის საჯარო მოსამსახურეების, სამსახურებრივი მოწმობის/ ელექტრონული საიდენტიფიკაციო ბარათის  მეშვეობით (02.04.2021, N11);

დ) უმაღლესი საბჭოს ფრაქციების აპარატების თანამშრომლებისათვის, უმაღლესი საბჭოს ადმინისტრაციულ შენობაში შემოსასვლელი საშვის და ელექტრონული საიდენტიფიკაციო ბარათის მეშვეობით (02.04.2021, N11);
ე) სსიპ ,,სახელისუფლებო კავშირგაბმულობის სააგენტოს“ თანამშრომლებისათვის სამსახურებრივი  მოწმობის მეშვეობით (16.07.2018, N43);

ვ) აჭარის ავტონომიური რესპუბლიკის უმაღლეს საბჭოში აკრედიტებული მასობრივი ინფორმაციის საშუალებათა წარმომადგენლებისათვის აჭარის ავტონომიური რესპუბლიკის უმაღლეს საბჭოში მასობრივი ინფორმაციის საშუალებების წარმომადგენელთა აკრედიტაციის წესის და ამ ინსტრუქციის შესაბამისად (02.04.2021, N11);
ზ) მოქალაქეთათვის მხოლოდ სპეციალური საშვის მეშვეობით.
3. უმაღლესი საბჭოს ადმინისტრაციულ შენობაში შემოსასვლელი საშვებისა და უმაღლესი საბჭოს სტუმრისათვის განკუთვნილი ელექტრონული საიდენტიფიკაციო ბარათის გაცემას უზრუნველყოფს სახელმწიფო დაცვის სპეციალური სამსახურის აჭარის ავტონომიური რესპუბლიკის  მთავარი სამმართველო (02.04.2021, N11).
4. უმაღლესი საბჭოს წევრის ან აპარატის თანამშრომლის სამსახურებრივი მოწმობის დაკარგვისას დაუყოვნებლივ უნდა ეცნობოს უმაღლესი საბჭოს აპარატის იურიდიული და ადამიანური რესურსების მართვის დეპარტამენტს. იურიდიული და ადამიანური რესურსების მართვის დეპარტამენტი უზრუნველყოფს აღნიშნული მოწმობის მოქმედების გაუქმებას და აღნიშნულის თაობაზე სათანადო ინფორმაციის მიწოდებას სახელმწიფო დაცვის სპეციალური სამსახურის აჭარის ა.რ. მთავარი სამმართველოსათვის. უმაღლესი საბჭოს ადმინისტრაციულ შენობაში სამსახურებრივი მოწმობის დამკარგავი პირის შემოსვლა, სამსახურებრივი მოწმობის აღდგენამდე, ხორციელდება უმაღლესი საბჭოს აპარატის უფროსთან შეთანხმებით (16.07.2018, N43).
5. მოქალაქეთათვის საშვის დაშვების უფლება აქვთ:

ა) უმაღლესი საბჭოს წევრს;

ბ) უმაღლესი საბჭოს აპარატის უფროსს;

გ) უმაღლესი საბჭოს აპარატის უფროსის მოადგილეს;

დ) უმაღლესი საბჭოს თავმჯდომარის კაბინეტის უფროსს; 

ე) უმაღლესი საბჭოს აპარატის დეპარტამენტის უფროსს;

ვ) უმაღლესი საბჭოს აპარატის განყოფილების უფროსს; 

ზ) უმაღლესი საბჭოს თავმჯდომარის მოადგილის სამდივნოს უფროსს; 

თ) უმაღლესი საბჭოს კომიტეტის აპარატის უფროსს (16.07.2018, N43); 

ი) უმაღლესი საბჭოს აპარატის მთავარ ბუღალტერს; 

კ) უმაღლესი საბჭოს თავმჯდომარის თანაშემწეს;

ლ) უმაღლესი საბჭოს თავმჯდომარის მოადგილის თანაშემწეს; 

მ) უმაღლესი საბჭოს კომიტეტის თავმჯდომარის თანაშემწეს (16.07.2018, N43);   

ნ) უმაღლესი საბჭოს აპარატის უფროსის სამდივნოს უფროსს;
ო) უმაღლესი საბჭოს აპარატის უფროს მანდატურს (02.04.2021, N11).
6. უმაღლესი საბჭოს ადმინისტრაციულ შენობაში მოქალაქეთა გადაადგილებაზე კონტროლი უზრუნველყოს საშვის დამშვებმა პირმა ან მისი დავალებით მისდამი დაქვემდებარებული სტრუქტურული ერთეულის თანამშრომელმა.

7. უმაღლესი საბჭოს ადმინისტრაციულ შენობაში სამსახურებრივი მოწმობის მეშვეობით საშვის გარეშე დაიშვებიან (16.07.2018, N43):

a) საქართველოს პარლამენტის წევრი;

b) საქართველოს პრემიერ-მინისტრი და მთავრობის წევრი;

             გ) საქართველოს სახალხო დამცველი და მისი წარმომადგენელი რეგიონებში;

დ) აჭარის ავტონომიური რესპუბლიკის მთავრობის თავმჯდომარე და მთავრობის წევრი;
            ე) საქართველოსა და აჭარის ავტონომიური რესპუბლიკის პროკურორი;

 ვ) საქართველოს შინაგან საქმეთა სამინისტროს აჭარის ავტონომიური რესპუბლიკის პოლიციის დეპარტამენტის უფროსი; 

ზ) საქართველოს შინაგან საქმეთა სამინისტროს საპატრულო პოლიციის დეპარტამენტის აჭარის მთავარი სამმართველოს უფროსი;

ზ1) აღმასრულებელი ხელისუფლების საქვეუწყებო დაწესებულებების ხელმძღვანელები და მათი მოადგილეები (16.07.2018, N43);
თ) აჭარის ავტონომიური რესპუბლიკის მთავრობის აპარატის უფროსი;

ი) (ამოღებულია - 02.04.2021, N11);
კ) უცხო ქვეყნის დელეგაციისა და დიპლომატიური კორპუსის ხელმძღვანელი (წევრი);

ლ) კონსულები აჭარის ავტონომიური რესპუბლიკაში;

მ) საქართველოს საკონსტიტუციო და საერთო სასამართლოების მოსამართლეები (02.04.2021, N11);
ნ) სახელმწიფო აუდიტის სამსახურის აუდიტის დეპარტამენტის უფროსი აჭარის ავტონომიური რესპუბლიკაში;

ო) პროფესიული კავშირების აჭარის რესპუბლიკური გაერთიანების თავმჯდომარე;

პ) სახელმწიფო დაცვის სპეციალური სამსახურის უფროსი;

ჟ) ქალაქ ბათუმის მერი;

რ) მუნიციპალიტეტების მერები (16.07.2018, N43);
ს) საკრებულოების თავმჯდომარეები.

8. უმაღლესი საბჭოს ადმინისტრაციულ შენობაში შემოსვლა განხორციელდეს სამსახურებრივი მოწმობის/შესაბამისი საშვის წარდგენის და აჭარის ა.რ. მთავარი სამმართველოს თანამშრომლის გადაწყვეტილებით სპეციალური ტექნიკური მეტალოდეტექტორით შემოწმების შემდეგ. უმაღლესი საბჭოს ადმინისტრაციულ შენობაში გადაადგილება განხორციელდეს იმავე მოწმობის, საშვის მეშვეობით.

81. უმაღლესი საბჭოს ადმინისტრაციულ შენობაში დაგეგმილი ღონისძიებების/ექსკურსიების დროს ჯგუფის ვიზიტი განხორციელდეს, ჯგუფის ხელმძღვანელის/უფლებამოსილი პირის მიერ ჯგუფის წევრთა სახელობითი სიის (პირადი ნომრის მითითებით, რომელიც ხელმოწერილი უნდა იყოს ჯგუფის ხელმძღვანელის/უფლებამოსილი პირის მიერ)  წარდგენის შემდეგ მხოლოდ ჯგუფის ხელმძღვანელზე/უფლებამოსილ პირზე გაცემული საშვის მეშვეობით, ჯგუფის წევრთა იდენტიფიცირება განხორციელდეს წარდგენილი სახელობითი სიისა და ჯგუფის წევრის პირადობის მოწმობის შემოწმების გზით. საშვის გაცემას უზრუნველყოფს სახელმწიფო დაცვის სპეციალური სამსახურის აჭარის ავტონომიური რესპუბლიკის მთავარი სამმართველო. აღნიშნულ შემთხვევაში უმაღლესი საბჭოს ადმინისტრაციულ შენობაში გადაადგილებაზე კონტროლს უზრუნველყოფს ჯგუფის ხელმძღვანელი და საშვის დამშვები ან მისი დავალებით საამისოდ უფლებამოსილი პირი (02.04.2021, N11).
          9. აკრძალულია უმაღლესი საბჭოს წევრებისა და სხვა თანამდებობის პირების თანმხლებ პირთა უმაღლესი საბჭოს ადმინისტრაციულ შენობაში შემოსვლა უმაღლესი საბჭოს ადმინისტრაციულ შენობაში შემოსასვლელი საშვის გარეშე.

10. იარაღით, საბრძოლო მასალითა და სხვა სპეციალური აღჭურვილობით უმაღლესი საბჭოს ადმინისტრაციულ შენობაში დაიშვება:

ა) სახელმწიფო დაცვის სპეციალური სამსახურის თანამშრომლის ,,A“ და ,,B“ კატეგორიის მოწმობის მქონე თანამშრომლები;
ბ) სახელმწიფო დაცვის სპეციალური სამსახურის დასაცავ პირთა პირადი დაცვის წევრები.
11. უმაღლესი საბჭოს ადმინისტრაციულ შენობაში აკრძალულია ნებისმიერი პირის (გარდა ამ ინსტრუქციის მე-10 პუნქტით გათვალისწინებული პირებისა), მათ შორის უმაღლესი საბჭოს წევრებისა და აპარატის თანამშრომლების ცეცხლსასროლი და ცივი იარაღებით, საბრძოლო მასალითა და სხვა სპეციალური აღჭურვილობით შესვლა. სახელმწიფო დაცვის სპეციალური სამსახურის აჭარის ა.რ. მთავარმა სამმართველომ უზრუნველყოს უმაღლესი საბჭოს ადმინისტრაციულ შენობაში ცეცხლსასროლი და ცივი იარაღების, საბრძოლო მასალის და სხვა სპეციალური აღჭურვილობის შემოტანის აღკვეთა, ხოლო დარღვევის შემთხვევაში გააფორმოს სათანადო აქტი და რეაგირებისათვის დაუყოვნებლივ წარუდგინოს უმაღლესი საბჭოს აპარატის უფროსს და უმაღლესი საბჭოს საკონსტიტუციო, იურიდიულ და საპროცედურო საკითხთა კომიტეტის თავმჯდომარეს (16.07.2018, N43).

12. ნებისმიერი პირი, მათ შორის უმაღლესი საბჭოს წევრი ვალდებულია უმაღლესი საბჭოს ადმინისტრაციულ შენობაში შესვლის წინ იარაღი, საბრძოლო მასალა და სხვა სპეციალური აღჭურვილობა შესანახად გადასცეს სახელმწიფო დაცვის სპეციალური სამსახურის თანამშრომლებს.

13. უმაღლესი საბჭოს ადმინისტრაციულ შენობაში შემოსასვლელი საშვის დაშვების უფლების მქონე პირთათვის განხორციელდეს შესაბამისი კოდების მინიჭება. უმაღლესი საბჭოს ადმინისტრაციულ შენობაში შემოსასვლელი საშვის დაშვების უფლების მქონე პირთათვის შესაბამისი კოდების მინიჭებას და უმაღლესი საბჭოს ადმინისტრაციულ შენობაში შემოსასვლელი საშვების დაშვების სისტემის გამართულ მუშაობას უზრუნველყოფს აჭარის ა.რ. მთავარი სამმართველო. 

14. აკრძალულია უმაღლესი საბჭოს ადმინისტრაციულ შენობაში შემოსასვლელი საშვის დაშვება მობილური სატელეფონო კავშირის ან უმაღლესი საბჭოს საშვთა ბიუროში არარეგისტრირებული ნომრის მეშვეობით.

           15. უმაღლესი საბჭოს ადმინისტრაციულ შენობაში შემოსასვლელი საშვებით შემოსვლა განხორციელდეს პასპორტის ან საქართველოს მოქალაქის პირადობის დამადასტურებელი მოწმობის წარდგენის შემთხვევაში, ხოლო სხვა დოკუმენტის წარდგენისას ან პასპორტის/საქართველოს მოქალაქის პირადობის დამადასტურებელი მოწმობის უქონლობისას - მხოლოდ უმაღლესი საბჭოს ადმინისტრაციულ შენობაში შემოსასვლელი საშვის დამშვები პირის თანხლებით. 

16. აჭარის ავტონომიური რესპუბლიკის უმაღლეს საბჭოში საშვთა ბიუროს მუშაობის გრაფიკი განისაზღვროს ორშაბათიდან პარასკევის ჩათვლით - 09:00 საათიდან 18:00 საათამდე.

17. აკრძალულია 22:00 საათის შემდეგ და არასამუშაო დღეებში უმაღლესი საბჭოს ადმინისტრაციულ შენობაში ყოფნა. 22:00 საათის შემდეგ და არასამუშაო დღეებში უმაღლესი საბჭოს ადმინისტრაციულ შენობაში ყოფნის უფლება აქვთ უმაღლესი საბჭოს თანამდებობის პირებს, უმაღლესი საბჭოს წევრებს და უმაღლესი საბჭოს აპარატის თანამდებობის პირებს (უმაღლესი საბჭოს აპარატის უფროსის მოადგილეს, უმაღლესი საბჭოს სტრუქტურული ერთეულების ხელმძღვანელებს, განყოფილების უფროსებს), ხოლო სხვა პირების, მათ შორის უმაღლესი საბჭოს აპარატის თანამშრომლების ყოფნა უმაღლესი საბჭოს ადმინისტრაციულ შენობაში 22:00 საათის შემდეგ და არასამუშაო დღეებში შეიძლება უმაღლესი საბჭოს აპარატის უფროსის თანხმობით.

18. უმაღლესი საბჭოს ადმინისტრაციული შენობის შემოსაზღვრულ ტერიტორიაზე დაიშვება მხოლოდ ქვემოთ ჩამოთვლილ თანამდებობის პირთა მომსახურე სატრანსპორტო საშუალებები:

a) საქართველოს პარლამენტის წევრის;

b) საქართველოს პრემიერ-მინისტრის და მთავრობის წევრის;

გ) საქართველოს სახალხო დამცველის და მისი წარმომადგენელის რეგიონებში;

დ) აჭარის ავტონომიური რესპუბლიკის უმაღლესი საბჭოს თავმჯდომარის;

ე) აჭარის ავტონომიური რესპუბლიკის მთავრობის თავმჯდომარის და მთავრობის წევრის; 

ვ) აჭარის ავტონომიური რესპუბლიკის უმაღლესი საბჭოს წევრის;
            ზ) აჭარის ავტონომიური რესპუბლიკის პროკურორის;

 თ) საქართველოს შინაგან საქმეთა სამინისტროს აჭარის პოლიციის დეპარტამენტის უფროსის;

 ი) საქართველოს შინაგან საქმეთა სამინისტროს საპატრულო პოლიციის დეპარტამენტის აჭარის მთავარი სამმართველოს უფროსის;
ი1)  აღმასრულებელი ხელისუფლების საქვეუწყებო დაწესებულებების ხელმძღვანელებისა და მათი მოადგილეების (16.07.2018, N43);

 კ) აჭარის ავტონომიური რესპუბლიკის მთავრობის აპარატის უფროსის;

ლ) (ამოღებულია - 02.04.2021, N11);
მ) უცხო ქვეყნის დელეგაციისა და დიპლომატიური კორპუსის ხელმძღვანელის (წევრის);

ნ) კონსულების აჭარის ავტონომიური რესპუბლიკაში;

ო) საქართველოს საკონსტიტუციო და საერთო სასამართლოების მოსამართლეების (02.04.2021, N11); 
პ) სახელმწიფო აუდიტის სამსახურის აუდიტის დეპარტამენტის უფროსის აჭარის ავტონომიური რესპუბლიკაში;

ჟ) პროფესიული კავშირების აჭარის რესპუბლიკური გაერთიანების თავმჯდომარის;

რ) სახელმწიფო დაცვის სპეციალური სამსახურის უფროსის; 

ს) ქალაქ ბათუმის მერის;

ტ) მუნიციპალიტეტების მერების (16.07.2018, N43);
უ) საკრებულოების თავმჯდომარეების;

ფ) ამ პუნქტში გათვალისწინებულ თანამდებობის პირთა დაცვის (ესკორტის) სატრანსპორტო საშუალებები (ასეთის არსებობის შემთხვევაში);

ქ) აჭარის ავტონომიური რესპუბლიკის უმაღლესი საბჭოს აპარატის და უმაღლესი საბჭოს ფრაქციების აპარატების (თითოეული ფრაქციის აპარატის არაუმეტეს ორი თანამშრომლის) თანამშრომელთა სატრანსპორტო საშუალებები.

19. უმაღლესი საბჭოს ადმინისტრაციული შენობის შემოსაზღვრულ ტერიტორიაზე უმაღლესი საბჭოს აპარატის და უმაღლესი საბჭოს  ფრაქციების აპარატების თანამშრომელთა სატრანსპორტო საშუალებების დაშვება ხორციელდება უმაღლესი საბჭოს აპარატის მიერ დაშვებული სპეციალური საშვით, აჭარის ა.რ. მთავარ სამმართველოსთან შეთანხმებით.

20. უმაღლესი საბჭოს ადმინისტრაციული შენობის,  მიმდებარე ტერიტორიის ასევე შენობაში წესრიგის დაცვისა და დასაცავი პირების უსაფრთხოების მიზნით, აჭარის ა.რ. მთავარ სამმართველოს უფლება აქვს:

ა) მოითხოვოს საჭირო ქმედებების განხორციელება სახელმწიფო დაწესებულებებისაგან, ფიზიკური და იურიდიული პირებისაგან მიუხედავათ მათი ორგანიზაციულ - სამართლებრივი ფორმისა;

ბ) შეამოწმოს ადმინისტრაციული შენობის ოთახები/სათავსოები და ტერიტორია, აგრეთვე ადმინისტრაციულ შენობაში და ტერიტორიაზე შემსვლელი პირები და ავტომანქანები, მოითხოვოს მათგან ნივთების დროებით აჭარის ა.რ. მთავარი სამმართველოს თანამშრომლისთვის ჩაბარება, გაათავისუფლოს ადმინისტრაციული შენობა და მისი ტერიტორია გარეშე პირებისაგან, სატრანსპორტო საშუალებებისაგან და სხვა ხელის შემშლელი საგნებისაგან, უმაღლესი საბჭოს წარმომადგენლის თანდასწრებით დალუქოს შენობის ოთახები/სათავსოები და დროებით შეზღუდოს აღნიშნულ ადგილებზე დაშვება. გადაუდებელი აუცილებლობის შემთხვევაში, როდესაც სხვა საშუალებით შეუძლებელია სრულყოფილი დაცვის უზრუნველყოფა, შეზღუდოს ფეხით მოსიარულეთა გადაადგილება და სატრანსპორტო საშუალებების შესვლა ტერიტორიაზე, საქართველოს ადმინისტრაციულ სამართალდარღვევათა კოდექსით დადგენილი წესით განახორციელოს ადმინისტრაციული დაკავება და მიყვანა, პირადი გასინჯვა და ნივთების გასინჯვა, სატრანსპორტო საშუალებების, ნივთებისა და დოკუმენტების დროებით ჩამორთმევა.
21. წინამდებარე ინსტრუქციაში ცვლილებებისა და დამატებების შეტანა განხორციელდეს აჭარის ა.რ. უმაღლეს საბჭოსა და აჭარის ა.რ. მთავარი სამმართველოს ურთიერთშეთანხმებით.
,,შეთანხმებულია“

სახელმწიფო დაცვის სპეციალური სამსახურის

აჭარის ა.რ. მთავარი სამმართველოს უფროსი

სახელმწიფო დაცვის

პოლკოვნიკი 


 მერაბ ნაკაშიძე
დანართი

,,დამტკიცებულია“

აჭარის ავტონომიური რესპუბლიკის უმაღლესი საბჭოს 
თავმჯდომარის 2017 წლის ,,04,, აგვისტოს N48 ბრძანებით

                                                                                                           უმაღლესი საბჭოს თავმჯდომარე

                    დავით გაბაიძე

1. უმაღლესი საბჭოს აპარატის სახელმწიფო მოსამსახურეთათვის განკუთვნილი სამსახურებრივი მოწმობის ნიმუში:

2. უმაღლესი საბჭოს აპარატის საჯარო მოსამსახურეთათვის - (პროფესიული საჯარო მოხელე, ადმინისტარციული ხელშეკრულებით დასაქმებული პირი, შრომითი ხელშეკრულებით დასაქმებული პირი) განკუთვნილი სამსახურებრივი მოწმობის ნიმუში:

3.  აჭარის ავტონომიური რესპუბლიკის უმაღლესი საბჭოს ადმინისტრაციულ შენობაში სტუმრებისათვის შემოსასვლელი საშვის ნიმუში:

     აჭარის ავტონომიური რესპუბლიკის უმაღლესი საბჭო    აჭარის ავტონომიური რესპუბლიკის უმაღლესი საბჭო
      N  ___________                       საშვის ძირი                                

      სახელი  ____________________________________                                                                                ________საშვის N ______________________ 
      გვარი    ______________________________________           სახელი ______________________________________
               მისამართი  ___________________________________           გვარი   ____________________________________________
               თარიღი  ______________________________________          თარიღი ___________________________________________
               დრო  ____________ დან  _________მდე                                 დრო  _____________ დან  __________ მდე

               ვისთან  _______________________________________          ვისთან ____________________________________________       

                საშვის გამცემი პირი ____________________________         საშვის გამცემი პირი ________________________________
             საშვის დაშვებაზე უფელაბამოსილი პირის სამუშაო         საშვის დაშვებაზე უფელაბამოსილი პირის სამუშაო

                კაბინეტის ნომერი და სართული  ________________          კაბინეტის ნომერი და სართული  ____________________

                 _______________________________________________          ___________________________________________________
